
Her ne emretse felek hükmünü icrâ eyler

Ol kadar yâr u müsâ'iddir o şâha ikbâl



Lûtf-ı tab'ı o kadardır ki kef-i desti eder

Ma'den ü yem gibi her yâna cevâhir ibzâl



Dâd-ger-i pâdişehâ dâver-i âlî-güherâ

Ey hudâvend-i felek-câh u hümâyûn-ikbâl!



Fehm ü dânişte adâletde kerâmette saña

Gelmedi şimdiye dek hiç nazîr ü emsâl



Eyledin himmetinin şânını i'lâ Hakk'a

Her ne lâzımsa edip saltanata istikmâl



Feyz-i eltâfıñ ile halk-ı cihân görmededir

Ahd-i adliñde huzûr-ı dil ü âsâyiş-i hâl



Acizim vasf-ı şerîfinde senin ve'l-hâsıl

Alamaz midhatını satha-i efkur u hayâl



Söz tamâm oldu hemân lâzım olan ey * Ekrem *

Etmedir hayr-du'âya el açıp isti'câl



Tâ ki her sâl gelip yümn ile şehr-i ramazân

Onu ta'kîb ede hem sa'd ile mâh-ı Şevvâl



Ömrünü şevket ü iclâlini efzûn etsin

Kesret-i şevk u sürûr ile hudâ-yı müte'âl

